App. Civ. 869/16/1

QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar it-Tlieta, 10 ta’ Ottubru, 2023.

Numru 9
Rikors numru 869/16/1 GM
Saviour Schembri, u skont digriet tat-12 ta’ Frar, 2019, I-atti gew
trasfuzi fisem Maria Schembri, Claudine Barbara, Josepha
Guntrip, Ephraim Sam Schembri u Franridge Schembri

V.

L-Awtorita ghat-Trasport fMalta

II-Qorti:

1. Din hija sentenza dwar appell imressaq mill-atturi kontra s-
sentenza tal-Ewwel Qorti tas-17 ta’ Jannar, 2023, fejn laqghet |-
eccezzjonijiet tal-Awtorita konvenuta bil-konsegwenza li ¢ahdet it-talbiet
kollha tal-atturi dwar ghemil abbuziv u ultra vires tal-istess Awtorita fit-

termini tal-Artikolu 469A tal-Kap. 12 tal-Ligijiet ta’ Malta.

Dahla

2. B’rikors mahluf imressaq fit-30 ta’ Settembru, 2016, Saviour
Schembri fisser illi fl-14 ta’ Settembru, 2010, inhariglu permess ghal
zvilupp mill-Awtorita tal-lppjanar bin-numru  PA 2778/09 ghall-
kostruzzjoni ta’ car wash fi Trig Dun Karm, Birkirkara, u dan wara li I-perit
tieghu ssottometta lill-Awtorita tal-lppjanar pjanta approvata mill-Awtorita
ghat-Trasport. Madankollu, dan il-permess gie revokat mill-Bord tal-
MEPA nhar |-20 ta’ Settembru, 2012, minhabba li skont I-imsemmi Bord,
il-pjanta sottomessa mill-perit ta’ Saviour Schembri ma kinitx tabilhaqq

approvata mill-Awtorita ghat-Trasport Malta b’mod regolari.

3. L-attur appella minn din d-decizjoni quddiem it-Tribunal ta’
Revizjoni tal-Ambjent u I-lppjanar, fejn b’decizjoni moghtija fil-15 ta’
Dicembru, 2014, dan hassar ir-revoka tal-Bord tal-MEPA u ordna |i |-
permess ghal zvilupp bin-numru PA 2778/09 jerga’ johrog fi zmien tletin
(30) gurnata. Fil-fatt dan il-permess inhareg mill-gdid, izda kien soggett
ghal kundizzjoni li qabel jinhareg il-Final Compliance Certificate kellu jkun
hemm “clearance from Transport Malta confirming that all the signage
have been erected as per Transport Malta approved block plan PA
2778/09/43A.” L-attur tenna illi minkejja li huwa nstalla t-tabelli tat-traffiku

necessarji u ripetutament talab lill-Awtorita ghat-Trasport il-clearance in

kwistjoni, dan il-clearance baga’ qatt ma nghata minghajr ebda raguni u
spjegazzjoni. Ghalhekk, il-car wash mhux gieghda tintuza bil-
konsegwenza i l-attur qieghed jallega li qged isofri minn danni

konsiderevoli.

4. Fid-dawl ta’ dan kollu, I-attur jishaq illi I-ghemil tal-Awtorita ghat-
Trasport jammonta ghal rifjut fit-termini tal-Artikolu 469A (2) tal-Kap. 12
tal-Ligijiet ta’ Malta, filwaqt li I-ghemil amministrattiv ta’ rifjut in kwistjoni
huwa ultra vires u jikkostitwixxi wkoll abbuz mid-diskrezzjoni tal-Awtorita
ghat-Trasport fit-termini tal-Artikolu 469A (1)(b) tal-Kap. 12 tal-Ligijiet
ta’ Malta. Maghdud ma’ dan jghid ukoll illi n-nugqgas ta’ decizjoni bil-
miktub u r-raguni wara tali rifjut, jammontaw ghal ksur tal-principji tal-
gustizzja naturali, kif ukoll ksur tal-htigijiet procedurali li jindikaw

trasparenza tal-Awtorita ghat-Trasport.

5. Ghalhekk talab lill-Ewwel Qorti sabiex:

“1. Tiddikjara li n-nugqas tal-Awtorita intimata li tohrog il-clearance
necessarju jew li taghti xi tip ta' decizjoni ohra fi zmien xahrejn minn
meta giet hekk mitluba bil-miktub jikkonstitwixxi rifjut kif previst
fArtikolu 469A(2) tal-Kap. 12 tal-Ligijiet ta’ Malta, u b'hekk
Jjikkwalifika bhala ghemil amministrattiv;

2. Tiddeciedi u tiddikjara li dan I-ghemil tal-Awtorita’ intimata u tal-
predecessur taghha huwa abbuziv u ultra vires is-setghat taghha, kif
previst fl-Artikolu 469A(1)(b) tal-Kap. 12 tal-Ligijiet ta’ Malta, u
b'hekk tirrevoka I-istess ghemil;

3. Tordna lill-Awtorita intimata tohrog il-clearance necessarju;

4. Tiddikjara |-Awtorita intimata responsabbli ghad-danni sofferti mir-
rikorrenti bhala konsegwenza tal-ghemil fuq imsemmi inkwantu I-istess

agir mhuwiex ragjonevoli.”

6. L-Awtorita konvenuta giet debitament notifikata bir-rikors mahluf
nhar |-10 ta’ Ottubru, 2016, filwaqt li I-Avukat Generali gie notifikat fis-6
ta’ Ottubru, 2016, u ghaddiet biex ressqet ir-risposta mahlufa taghha nhar
iI-25 ta’ Ottubru, 2016, fejn tenniet illi t-talbiet tal-attur huma infondati fil-

fatt u fid-dritt u ghandhom jigu mi¢huda.

7. Fil-mori tal-kawza, miet l-attur Saviour Schembri u permezz ta’
digriet datat 12 ta’ Frar, 2019, I-atti tal-kawza gew trasfuzi fisem Maria
Schembri, Claudine Barbara, Josepha Guntrip, Ephraim Sam Schembri

u Franridge Schembri.

8. Nhar is-17 ta’ Jannar, 2023, I-Ewwel Qorti tat is-sentenza taghha
fejn laqghet I-ec¢ezzjonijiet kollha tal-Awtorita konvenuta. Is-siltiet I-aktar
rilevanti ta’ din is-sentenza huma dawn:

‘kkunsidrat:

Din hija azzjoni ghal stharrig gudizzjarju ta’ ghemil amministrattiv a
tenur tal-Art. 469A tal-Kap. 12 ghaliex allegatament I-ghemil huwa
abbuziv u ultra vires.

[l-fatti sostanzjali huma dawn:

L-Awtorita™ tal-lppjanar (MEPA) harget permess PA 2778/09 favur
Saviour Schembri ghall-kostruzzjoni ta’ car wash b’access dirett minn
u ghal fuq Trig Dun Karm Psaila (Birkirkara By-Pass) soggetta ghall-
kundizzjoni li gabel tohrog il-final compliance certificate, ikun hemm
konferma mill-Awtorita™ ghat-Trasport fMalta (ATM) «confirming that
all the signage have been erected as per Transport Malta approved
block plan PA 2778/09/43A». ATM izda nagset li tohrog il-konferma
minnha mitluba u ghalhekk Saviour Schembri fetah din il-kawza. ATM

qatt ma tat raguni ghan-nuqqas taghha |Ili tohrog decizjoni.
Madanakollu, jirrizulta mill-e¢¢ezzjonijiet taghha, u mill-provi akkwiziti
fdin il-kawza, Ii r-ragunijiet I-ghala I-ATM ma tatx il-konferma taghha
kienu dawn:-

(1) ll-pjanta li ntalbet ticcertifika li Saviour Schembri kkonforma
maghha ma kinitx inharget ufficjalment minnha.

(2) ll-permess inhareg bi ksur tal-Pjan ta’ Struttura li skontu
m’ghandux ikun hemm acc¢ess dirett minn zviluppi edilizji ghal fuq
toroq arterjali. B'mod xejn ortodoss ittiehdet decizjoni li I-ispeed limit li
hemmhekk huwa ta’ 60 kfs jitbaxxa ghal 50 kfs tul ta’ 200 metru biswit
l-ac¢essi mbaghad jerga’ joghla ghal 60 kfs. Is-senjeletika tikser
Konvenzjoni ta’ Vjenna. Ghalhekk johloq periklu kbir ghat-traffiku.

(3) ATM hija mwaqqfa permezz ta’ Kap. 499 tal-Ligijiet ta’ Malta li
jvestiha bir-responsabilita” li tassikura s-sahha u s-sigurta’ tal-
pedestrians u ghall-vetturi fit-toroq.

Skont |-atturi: galadarba bhala stat ta’ fatt is-senjeletika saret skont il-
pjanta msemmija, I-ATM ma setghatx tirrifiuta li tohrog il-Certifikat tal-
compliance. L-uniku kriterju li kellha timxi mieghu I-ATM biex taccetta
Jew ftirrifjuta li tohrog i¢-Certifikat tal-compliance kien appuntu jekk is-
senjeletika pogguta fuq il-post kinitx skont il-pjanta sottomessa
quddiem il-MEPA. Kull kunsiderazzjoni ohra hija irrilevanti. Inkluza I-
kunsiderazzjoni ta’ periklu ghall-utenti tat-trig. ATM messha vventilat
il-preokkupazzjonijiet taghha billi nterveniet fil-proceduri ghall-hrug tal-
permess bhala third party objector izda naqgset li taghmel dan. Kieku
ghamlet hekk setghet ukoll tappella.l ATM Kkisret it-test tar-
ragonevolezza.

Ikkunsidrat:
Fil-fehma ta’ din il-Qorti:

Fl-ewwel lok, ATM hija Awtorita pubblika li ntalbet taghmel I-ezercizzju
in kwistjoni minn awtorita™ pubblika ohra. Ma jirrizultax Ii I-ATM kienet
marbuta b’xi ligi li taghmel dan l-ezerc¢izzju u ghalhekk kienet hielsa li
Jjew taghmlu jew ma taghmlux.

Fit-tieni lok, il-pjanta li abbazi taghha ntalbet li tohrog l-approvazzjoni
taghha ma kinitx tassew mahruga minnha, kif premess mill-MEPA u
ghalhekk kien impossibbli ghaliha li tottempera ruhha mat-talba tal-
MEPA. Kif setghet tiddeciedi jekk is-senjeletika kinitx tikkonforma mal-
pjanta taghha jekk pjanta ufficjali taghha ma kienx hemm?

Fit-tielet lok, huwa minnu li -bona amministrazzjoni tesigi li awtorita’
pubblika tirrispetta l|-operat ta’ awtorita® pubblika ohra u li ma

1 Para 3.12 u para 3.13 tan-nota ta’ sottomissjonijet tal-atturi, a fol 663.

9.

tostakolax leggerment decizjoni mehuda minn awtorita’ ohra. U Ii jekk
taghmel hekk ikun hemm lok ghall-applikazzjoni tal-Art. 469A succitat
kontra taghha. B’danakollu jkollha raguni valida ma jkunx hemm
raguni legali I-ghala ghandha tigi ¢¢ensurata. Ir-raguni kienet Ii fil-
fehma taghha I-approvazzjoni taghha kienet sejra twassal ghal
holqgien ta’ periklu ghat-traffiku. Periklu li I-ATM hija marbuta bil-/igi li
holqitha biex taghmel dak kollu li hu possibbli u fattibbli biex jigi evitat.
Huwa notorju li I-bypass ta’ Birkirkara hija arterja principali li fiha t-
traffiku kwazi ma jieqaf qatt. M’hemmx ghalfejn wiehed ikun espert tat-
traffiku biex jaghraf li kwalunkwe dhul u hrug ghal xi zvilupp edilizju
fdin it-triq jikkawza periklu kbir. Apparti li jxejjen l-iskop kollu tal-
bypass li hu li t-traffiku jimxi fiha b’¢erta velocita® u minghajr waqfien.
Fil-fatt din il-bypass ma fiha l-ebda dhul jew hrug simili. Fil-fehma
meqjusa ta’ din il-Qorti, li tasserixxi li I-ATM imxiet b’mod mhux
ragonevoli, jew ghal ragunijiet mhux xierqa jew irrelevanti, huwa
kemmxejn Ciniku.

Is-sottomissjoni tal-atturi li ATM messha dahlet bhala third party
objector hija wkoll barra minn lokha. Spec¢jalment meta wiehed iqis li
[-ATM suppost li waqt I-ipprocessar tal-permess edilizju diet
ikkonsultata mill-MEPA tramite direttorat taghha imwaqqaf apposta —
I-Integrated Transport Strategy Directorate (ITSO). Dan ma sarx; zgur
mhux b’nuqqas tal-ATM, li setghet tinduna biss meta kien tard wisq.
Minflok, perit impjegat mal-ATM, fid-Direttorat tat-Torog (mhux I-
ITSO) u li kien fuq il-Bord tal-Ippjanar (fil-veste tieghu personali) kiseb,
b’mod mhux uffi¢jali, il-pjanta li fuqgha ntalbet tiehu azzjoni I-ATM, u
silet minnha |-konkluzjonijiet tieghu bla ma giet involuta I-ATM.

Decide:

Ghal dawn il-motivi, il-Qorti tilga’ I-ec¢ezzjonijiet tal-konvenuta u
tichad it-talbiet tal-attur.

Spejjez a kariku tal-attur.”

L-atturi appellaw minn din is-sentenza, b’rikors imressaq fil-15 ta’

Frar, 2023, fejn talbu lil din il-Qorti:

‘thassar u tirrevoka s-sentenza appellata u tghaddi sabiex tilga’ t-
talbiet kollha attrici u tichad I-eccezzjonijiet kollha tal-Awtorita
konvenuta, bl-ispejjez taz-zewg istanzi kontra I-Awtorita appellata.”

Jirrizulta illi I-aggravji mressqga f'dan ir-rikors huma hamsa (5), ¢joé:

I Nuqqas ta’ motivazzjoni ghac¢-¢ahda tal-ewwel talba tal-atturi

appellanti;

ii. L-Ewwel Qorti kellha tiddetermina jekk fi¢c-Cirkostanzi tal-kaz
odjern, il-konsiderazzjonijiet tal-Awtorita humiex fdan I-istadju

rrelevanti;

jii.  Ir-rifjut tal-Awtorita jimpingi serjament fuq i¢-Certezza legali u

fuq id-drittijiet tal-appellanti;

iv. L-Ewwel Qorti kienet Zzbaljata meta ddecidiet li I-pjanta

sottomessa ma kinitx mahruga sew mill-Awtorita in kwistjoni; u,

v. L-Ewwel Qorti kienet zbaljata meta ddecidiet li I-Awtorita ghat-
Trasport kellha tigi kkonsultata mill-MEPA tramite [|-Integrated

Transport Strategy Directorate (ITSD).

10. L-Awtorita appellata giet debitament notifikata bir-rikors tal-appell
fit-23 ta’ Frar, 2023, u wiegbet ghalih billi talbet lil din il-Qorti sabiex ti¢had
dan l-appell bil-konsegwenza |li s-sentenza tal-Ewwel Qorti tas-17 ta’

Jannar, 2023, tigi kkonfermata.

11. 1l-Qorti wara li rat I-atti kollha tal-kawza, tqis li m’hemmx il-nhtiega li

tgieghed dan l-appell ghas-smigh u b’hekk sejra tghaddi minnufih ghas-

sentenza bis-sahha tal-Artikolu 152 (5) tal-Kap. 12 tal-Ligijiet ta’ Malta.

Konsiderazzjonijiet:

12. Fir-rigward tal-ewwel aggravju dwar in-nuggas ta’ motivazzjoni
ghac¢-¢ahda tal-ewwel talba tal-atturi appellanti kif dedotta fir-rikors

mahluf, din il-Qorti rat:

a. L-ewwel talba tal-atturi appellant fir-rikors mahluf, ¢joe:
“Tiddikjara li n-nuqqas tal-Awtorita intimata Ili tohrog il-clearance
necessaju jew li taghti xi tip ta’ decizjoni ohra fi Zzmien xahrejn minn
meta giet hekk mitluba bil-miktub jikkonstitwixxi rifjut kif previst fArtiklu

469A (2) tal-Kap. 12 tal-Ligijiet ta’ Malta, u b’hekk jikkwalifika bhala
ghemil amministrattiv;”

b. In-nuqgas ta’ kontestazzjoni mill-Awtorita konvenuta fir-risposta
mahlufa taghha, fis-sens illi ddikjarat:

9-ewwel talba li hija wahda merament dikjaratorja u legalment
korretta.”

Ghalhekk fid-dawl tal-premess, din il-Qorti tara illi in kwantu ghal din it-
talba, hemm qgbil bejn il-partijiet illi I-kawza odjerna hi dwar ghemil
amministrattiv, kif ukoll li n-nugqas ta’ decizjoni min-naha tal-Awtorita

konvenuta fi Zzmien xahrejn minn meta I-istess Awtorita giet mitluba tohrog

il-clearance necessarju kif elenkat fil-permess numru PA 2778/09
jammonta ghal rifjut fit-termini tal-Artikolu 469A (2) tal-Kap. 12 tal-

Ligijiet ta’ Malta.

13. Minkejja dan, I-Ewwel Qorti xorta wahda ghaddiet sabiex ¢ahdet |-
ewwel talba u dan anke jekk mill-istess sentenza jidher ¢ar illi hija
kkunsidrat tali ghemil da parti |-Awtorita konvenuta bhala wiehed
amministrattiv, kif ukoll li n-nuqqas tal-istess Awtorita kien jekwivali ghal
rifjut skont id-disposizzjoni tal-ligi surreferita. Ghalhekk, mill-gari tas-
sentenza, ma hemm I|-ebda dubju illi -Ewwel Qorti kienet fi gbil mal-
partijiet fdan ir-rigward, ghaliex kif mghallem “(i)l-volonta™ tal-gudikant
tista’ tittiehed anke mill-konsiderandi tas-sentenza, u li d-disposittiv ma
ghandux jittiehed separatament mill-motivazzjoni izda ghandu jigi minn

din definit u spjegat.?”

14. Ghaldagstant, din il-Qorti tara illi I-Ewwel Qorti ma nagsitx illi taghti
I-motivazzjoni ghac¢-cahda tal-ewwel talba, izda, bi zball ghaddiet sabiex
cahdet I-ewwel talba meta skont il-volonta’ tal-gudikant innifsu jidher ¢ar
illi din kellha tigi milqugha. Jinghad illi anke jekk minnha nnifisha tali talba
hija sempliciment wahda dikjaratorja, kien essenzjali illi din tigi milqugha

sabiex b’hekk jigi kkonfermat illi I-azzjoni hija legalment korretta, u i

2 Gerald Bartoli nomine v. Emanuel Mathiundes nomine, deciza mill-Appell Kummer¢jali,
fid-29 ta’ Lulju, 1970.

sahansitra giet ipprezentata fit-terminu ta’ sitt (6) xhur skont kif trid il-ligi.
Fid-dawl ta’ dan, din il-Qorti tara illi I-ewwel aggravju ghandu jigi milqugh
sabiex l-intendiment tal-Ewwel Qorti jkun rifless fil-parti deciziva tas-

sentenza appellata.

15. Qabel ma din il-Qorti tghaddi sabiex tara I-aggravji rimanenti, liema
aggravji jin¢idu b’'mod dirett fuq il-fattispeéi tal-kaz in kwistjoni, tara
opportun illi tibda biex telenka I-kronologija tal-fatti sabiex ma jkunx hemm

lok ghal tahwid ta’ fatti meta l-aggraviji li fadal jigu kkunsidrati:

a. Fil-21 ta’ Gunju, 2009: I-mejjet Saviour Schembri applika ghall-
permess ta’ zvilupp sabiex jibni car wash fi Trig Dun Karm Psaila,

Birkirkara (Bypass ta’ Birkirkara);

b. F'Ottubru/Novembru, 2009: lIl-case officer tal-applikazzjoni,
Victoria Grima, ikkonsultat mat-Transport Planning Unit dwar |-
applikazzjoni, u I-feedback kien illi “the proposed access is not
acceptable in view of structure plan policy RDS5 and its close location
to a very busy junction”. Dan l-istructure plan policy jghid illi fug toroq
arterjali ma ghandu jkun hemm Il-ebda Zvilupp li jkollu ac¢ess dirett fuq
it-trig arterjali imma ghandhom jinholqu service roads u |-a¢¢ess ikun

minnhom. Ghalhekk fid-dawl ta’ dan, frapport ghal dan I-iskop gie

rakkomandat illi l|-applikazzjoni tigi rifjutata, liema rapport gie

komunikat lil Saviour Schembri;

C. F’'Marzu, 2010: IlI-Perit Andrew Ellul ghan-nom ta’ Saviour

Schembri, u minn rajh, issottometta traffic impact assessment;

d. Fit-28 ta’ April, 2010: Waqt laqgha tal-Bord, dan it-traffic impact
assessment gie mehud in konsiderazzjoni. Min-naha ta’ Victoria
Grima, hija xorta wahda rrakkomandat illi I-applikazzjoni tigi rifjutata,
izda f'kaz li dan ma jsehhx, hija kienet tal-fehma li kellha tintalab bhala
kundizzjoni I-clearance mill-Awtorita ghat-Trasport fMalta. Fil-fatt
jidher illi I-Bord kien ser jiehu vot favur tali applikazzjoni u jmur kontra
r-rakkomandazzjoni ta’ Victoria Grima, izda minhabba xi thassib ta’
Daniel Cordina li kien acting chairperson fuq il-Bord, rigward il-vizibilita
tal-car wash mit-triq, il-vot gie sospiz ghal darb’ ohra bil-konsegwenza
illi I-Perit Andrew Ellul gie mitlub jikkonsulta mal-Awtorita tat-Trasport
fMalta u mal-Awtorita ta’ Malta dwar ir-Rizorsi, u jissottometti I-proposti

tieghu;

e. F'April, 2010: It-Transport Planning Unit fi hdan il-Malta
Environmental and Planning Authority (MEPA) giet trasferita fi hdan
Transport Malta, bil-konsegwenza illi Mejju, 2010, gewwa Transport

Malta giet cirkolata memo interna illi kull kommunikazzjoni Ii tigi

minghand il-MEPA kellha tghaddi mis-sezzjoni hekk imsejha

Integrated Transport Strategy Dirctorate (ITSD);

f. Fis-26 ta’ Awwissu, 2010: Minn korrispondenza bejn tliet (3)
uffic¢jali tal-Awtorita ghat-Trasport fMalta, ¢joé Daniel Cordina (li kien
ukoll fuq il-bord izda fil-vesti tieghu personali u mhux bhala uffi¢jal tal-
Awtorita ghat-Trasport fMalta), Edgar Casingena u Felix Gauci, saret
drawing sabiex jigu verifikati I-visibility sight lines u thejjiet pjanta
apposta bis-senjaletika tat-toroq. Din il-pjanta, bil-logo tal-Awtorita
ghat-Trasport fMalta, inghatat lill-Perit Andrew Ellul mill-Perit Daniel

Cordina bil-kliem “amended drawing to submit;”

g. Fit-28 ta’ Awwissu, 2010: II-Perit Andrew Ellul issottometta lill-

Bord il-pjanta mibghuta lilu mill-Perit Daniel Cordina;

h. FI-14 ta’ Settembru, 2010: Saret laggha u l-applikazzjoni ta’

Saviour Schembri giet approvata b’mod unanimui;

I. Fit-2 ta’ Awwissu, 2011: Is-socjeta Dun Filippo Borgia baghtet
ittra lill-Awtorita tal-lppjanar dwar it-thassib taghha fuq dan il-permess
in kwistjoni. Ghalhekk bdew il-verifiki, fejn I-Awtorita ghat-Trasport
fMalta sahqget illi hija gatt ma giet ikkonsultata uffic¢jalment mill-

Awtorita tal-lppjanar dwar dan il-permess tramite |-ITSD, ghalhekk il-

kundizzjonijiet li hemm mal-permess ma jorbtuhiex u I-pjanta li fugha
hareg il-permess ma kinitx wahda uffi¢jali mahruga mill-Awtorita ghat-

Trasport f'Malta.

J- Fid-9 ta’ Frar, 2012: lltaga’ I-Bord tal-MEPA fejn gie deciz illi
“there is a basis for the revocation of the planning permission because
the objecting party alerted MEPA that the plan submitted during the
sitting was not endorsed by Transport Malta. This was later confirmed

by Transport Malta itself in subsequent communication;”

K. Fit-2 ta’ Marzu, 2012: II-Perit Victor Sladden mill-Awtorita ghall-
Ippjanar baghat ittra lill-Perit Andrew Ellul illi “following issue of permit,
MEPA was alerted that plan submitted during the sitting by your
goodself was not actually endorsed by Transport Malta. This was later

confirmed by Transport Malta itself in subsequent communication;”

l. Fid-9 ta’ Novembru, 2012: Id-decizjoni tar-revoka tal-permess
giet ikkomunikata lil Saviour Schembri, u dan wara li din ittiehdet waqt

il-laqgha tal-Bord tal-MEPA fl-20 ta’ Settembru, 2012;

m. Fit-22 ta’ Novembru, 2012: Sar appell minn Saviour Schembri
quddiem it-Tribunal ta’ Revizjoni tal-Ambjent u I-lppjanar abbazi tal-

Artikolu 77 tal-Kap. 504 tal-Ligijiet ta’ Malta;

n.

Fis-16 ta’ Dicembru, 2014: It-Tribunal ta d-decizjoni tieghu u

laga’ I-appell ta’ Saviour Schembri u ordna li jerga’ johrog mill-gdid il-

permess bin-numru PA 2778/09 fi zmien tletin (30) gurnata mid-data

tad-decizjoni. Jidher car illi t-Tribunal wasal ghal din il-konkluzjoni billi

kien tal-fehma illi:

0.

“ld-decizjoni mehuda kienet limitata ghal informazzoni frawdolenti,
misleading jew inkoretta. Min-naha l-ohra hareg evidenti mix-xhieda
prodotta fil-process ta’ dan Il-appell li I-pjanta jew dokument li I-
Kummissjoni tal-Kontroll tal-/zvilupp ikkunsidrat fid-decizjoni finali ma
setax jitgies bhala informazzjoni frawdolenti jew qarrieqa. Ir-
rapprezentanti tal-Awtorita ma setghux jiddikjaraw li I-informazzjoni
migjuba mill-Perit Appellant, bl-intervent tal-Perit Daniel Cordina,
kienet wahda fabrikata jew falza.

Min-naha I-ohra hareg evidenti li I-posizzjoni li ha [-Perit Daniel
Cordina li kien qgieghed jagixxi bhala Acting Chairman tal-Kummissjoni
li ddecediet I-applikazzjoni, fl-istess waqt li kien ukoll Perit impjegat ta’
Transport Malta, u ghalhekk kien possibbli li jkun preparat ghalih minn
Transport Malta survey tekniku rigward il-vizibilita’ tal-access minn fuq
is-sit ghat-triq arterjali u dan ressqu lil Perit tal-appellant.
Konsegwenza ta’ dan l-agir, wassal sabiex |-Awtorita tiddeciedi favor
ir-revoka tal-permess. Jibga’ krucjali I-fatt li fl-ebda stadju ma gie
ppruvat li tali informazzjoni teknika min-naha ta’ Transport Malta qabel
id-decizjoni tal-Kummissjoni kienet wahda skorretta, misleading jew
b’xi mod frawdolenti.

Fis-sottomissjonijiet maghmula mill-Awtorita u anki fix-xhieda
moghtija mir-rapprezentanti tal-Awtorita kien hem ac¢¢enn qawwi fuq
il-konflitt ta’ interess li seta’ kellu |-Perit Daniel Cordina. L-affarijiet
setghu gew managed ahjar mill-Bord u b’'mod partikolari mill-Perit
Daniel Cordina izda I-konflitt ta’ interess, jekk kien hemm, ma kienx
indikat bhala raguni ghar-revoka. Certament |-elementi ta’ frodi fil-
kuntest ta’ konflitt ta’ interess ma jirrizultawx;”

Fil-25 ta’ Jannar, 2015: Il-permess bin-numru PA 2778/09

inhareg mill-gdid, fejn inghad:

“The Malta Environment & Planning Authority hereby grants
development permission in accordance with the application and plans
described above, subject to the following conditions:

(..

13. The development hereby permitted shall be subject to Final
Compliance (Completion) Certification, verifying that the development
has been carried out in full accordance with the plans approved by
this permission and with the other conditions imposed in this
permission, has been issued by the Malta Environment & Planning
Authority. Prior to the issuing of the Final Compliance Certificate for
this development, this applicant shall submit to MEPA: Clearance
from Malta Transport confirming that all the signage have been
erected as per Transport Malta approved block plan PA 2778/09/43A;”
p. Fit-8 ta’ April, 2016: Email mibghuta mill-Perit Andrew Ellul lil
David Sutton mill-ITSD fi Transport Malta, sabiex jinfurmah illi is-

senjaletika tat-toroq tinsab f'postha;

q. Fil-15 ta’ April, 2016: Email mibghuta mill-Perit Andrew Ellul lil

David Sutton mill-ITSD fi Transport Malta, biex ifakkru dwar il-kwistjoni;

r. Fit-18 ta’ Mejju, 2016: Email mibghuta mill-Perit Andrew Ellul lil
David Sutton mill-ITSD fi Transport Malta, fejn issuggerixxa laggha fil-

prezenza tal-avukati;

S. Fis-26 ta’ Mejju, 2016: Email mibghuta mill-Perit Andrew Ellul lil

David Sutton mill-ITSD fi Transport Malta, fejn talab kjarifika fuq is-

sitwazzjoni;

t. Fit-13 ta’ Gunju, 2016: Saviour Schembri baghat ittra legali lill-
Awtorita ghat-Trasport fMalta, fejn din tal-ahhar giet interpellata sabiex
taghti |-konferma taghha |i Saviour Schembri aderixxa ruhu mal-
kundizzjoni kif ifformulata fil-permess u ghalhekk jista’ jinghata I-

clearance;

u. Fl-4 ta’ Awwissu, 2016: Saviour Schembri pprezenta protest

gudizzjarju kontra I-Awtorita ghat-Trasport fMalta;

V. Fit-30 ta’ Settembru, 2016: Saviour Schembri pprezenta r-rikors

mahluf.

16. Stabbilit il-premess u fir-rigward tat-tieni aggravju, din il-Qorti tara
li I-atturi appellanti jridu li issa li t-Tribunal ta’ Revizjoni tal-Ambjent u |-
Ippjanar ddecieda dwar il-pjanta sottomessa mill-Perit Andrew Ellul, liema
decizjoni ma gietx appellata quddiem il-Qorti tal-Appell (Sede Inferjuri), I-
Awtorita ghat-Trasport fMalta ma jkollha I-ebda dritt taghmel xi indagini
fdan l-istadju, izda ghandha sempli¢iment tghaddi biex tivverifika li saret
is-senjaletika fit-toroq bil-konsegwenza li taghti I-clearance taghha bil-
konsegwenza li I-permess tal-Awtorita tal-lppjanar ikun wiehed ezekuttiv.
Min-naha |-ohra, I-Awtorita ghat-Trasport fMalta tikkontendi illi anke jekk
is-senjaletika tat-toroq jinsabu fposthom, il-clearance taghha ma tistax

taghtih u dan fid-dawl ta’ erba’ (4) ragunijiet, u ¢joe: (i) I-Awtorita ghat-

Pagna 16 minn 25



App. Civ. 869/16/1

Trasport fMalta, b’mod partikolari I-ITSD, ma gietx ikkonsultata fuq din il-
kwistjoni bil-konsegwenza illi I-kundizzjonijiet ma humiex moghtija
minnha, (ii) il-pjanta li giet sottomessa mill-Perit Andrew Ellul ma hijiex
ufficjali tal-Awtorita ghat-Trasport fMalta, (iii) il-permess imur kontra |-
istructure plan policy RDS5 peress illi hawnhekk jittratta acc¢ess u hrug
dirett fuq trig arterjali, u (iv) dan il-permess ser jaghti lok ghal periklu kbir

u jnaqgas mis-sigurta ta’ kull min jaghmel uzu mit-trig in kwistjoni.

17. Jibda biex jinghad illi I-funzjoni tal-Awtorita ghat-Trasport f Malta fit-
termini tal-ligi ma hijiex biss illi tawtorizza tabelli jew sinjali tat-traffiku
stradali, marki tat-toroq u mizuri ghat-trazzin tat-traffiku,® izda testendi

ukoll ghas-setgha illi:

a. Taghmel dawk il-hwejjed kollha li jistghu jkunu mehtiega ghar-
regolament, immaniggar, sigurta u kontroll tat-traffiku stradali, kemm
fuq livell nazzjonali kif ukoll lokali u ghal dan il-ghan li tadotta strategiji
u standards li ghandhom valur referenzjarju Ewropew (Artikolu 7(b)

tal-Kap. 499 tal-Ligijiet ta’ Malta);

b. Twettaq verifiki tas-sigurta stradali, valutazzjoni tas-sigurta

stradali u kwalunkwe funzjonijiet ohra relatati mat-toroq stabbiliti fir-

8 Artikolu 7 (c) tal-Kap. 499 tal-Ligijiet ta’ Malta.

Regolamenti dwar Toroq Godda u Xoghlijiet fToroq u kwalunkwe ligi

ohra (Artikolu 7(f) tal-Kap. 499 tal-Ligijiet ta’ Malta); u,

C. Taghti d-dritt ta’ passagg fuq it-toroq, ghajr toroq privati, il

persuni (Artikolu 7(h) tal-Kap. 499 tal-Ligijiet ta’ Malta).

18. Ghalhekk jidher ¢ar illi I-funzjoni u s-setghat tal-Awtorita ghat-
Trasport fMalta huma wiesa’, u fit-termini tal-ligi I-Awtorita ghandha
ghalhekk I-obbligu illi tkun fi¢c-¢ert illi fit-toroq taghna ma jkunx hemm lok
ghal periklu bil-ghan illi s-sigurta tal-poplu tkun imharsa. Barra minn hekk,
Kapitolu 499 tal-Ligijiet ta’ Malta, ma jipprovdix timeframes meta I-
Awtorita konvenuta ghandha tqajjem dawn il-kwistjonijiet anzi sahansitra
jaghtiha |-fakolta’ illi taghmel dak kollu mehtieg sabiex ikunu mharsa s-
sigurta’ u |-kontroll tat-traffiku stradali, naturalment ghall-interess tal-

utenti tat-toroq Maltin;

19. Maghdud mal-premess, din il-Qorti tara wkoll illi I-Awtorita trid ukoll
tosserva numru ta’ policies, kemm dawk rigward it-toroq in generali kif
ukoll ohrajn interni ghat-thaddim tal-Awtorita nnifisha. F'dan ir-rigward
mill-atti jirrizulta li sa mill-bidu nett tal-ippro¢essar ta’ din |-applikazzjoni,
issemmiet |-istructure plan policy RDS5 u kif dan l-izvilupp kien ser imur
kontra I-istess policy. Issemmiet ukoll policy ohra nterna li giet fis-sehh

wara li giet ipprezentata l|-applikazzjoni tal-mejjet Saviour Schembri,

liema policy irrikjediet illi kull kommunikazzjoni li tigi minghand il-MEPA
kellha tibda tghaddi mis-sezzjoni hekk imsejha Integrated Transport

Strategy Dirctorate (ITSD).

20. Fid-dawl ta’ dan, tqum wahedha I-mistogsija, kellha d-dritt illi fdan
l-istadju I-Awtorita konvenuta tirrifjuta li taghti I-clearance taghha u minflok
tibga’ ssostni fuq kwistjonijiet ohra li johorgu mil-ligi u I-policies taghha
stess? Din il-Qorti hija moralment konvinta illi irrispettivament jekk I-ITSD
gietx ikkonsultata, jew jekk il-pjanta sottomessa mill-Perit Andrew Ellul
kinitx mahruga uffi¢jalment mill-Awtorita ghat-Trasport fMalta, il-fatt illi
dan I-izvilupp imur kontra I-istructure plan policy RDS5 bil-konsegwenza
li jikkawza periklu ghal kull min ikun ged juza I-bypass ta’ Birkirkara, mertu
tal-kaz in kwistjoni, filwaqt li ser titnaqqas is-sigurta b’mod generali, huwa

bizzejjed sabiex |-Awtorita konvenuta tippersisti fuq ir-rifjut taghha.

21. Huwa minnu illi I-clearance mitlub huwa marbut mas-senjaletika
tat-toroq, pero xorta jibqa’ I-fatt illi: (i) it-Transport Planning Unit fi hdan il-
MEPA kienet mal-ewwel irrakkomandat illi dan I-izvilupp jigi rrifjutat izda
ghal xi raguni mhux maghrufa din ir-rakkomandazzjoni giet injorata, (ii)
wara li din il-Unit giet trasferita fi hdan I-Awtorita ghat-Trasport u ddahhlet
policy gdida illi kull kommunikazzjoni mill-MEPA trid tghaddi mill-ITSD,
dan xorta wahda ma sehhx bl-iskuza li I-policy tal-Awtorita ghat-Trasport

fMalta kienet wahda interna u ma gietx ikkomunikata liI MEPA,

ghalkemm din il-Qorti ma hijiex konvinta minn dan, u (iii) I-ligi hija ¢ara u
titfa’ element ta’ responsabbilita fuq I-Awtorita konvenuta ghas-sigurta fit-
torog taghna minghajr il-bzonn ta’ rigorozita zejda u dan tenut kont li
hawnhekk ged jigi trattat b’mod assolut il-hajja u s-sigurta ta’ kull min juza

din it-triq arterjali.

22. Ghalhekk, din il-Qorti ma tagbilx mal-aggravju tal-appellanti u dan
galadarba I-izvilupp in kwistjoni jmur kontra I-ligi u I-policies tal-Awtorita
konvenuta, bil-konsegwenza li bl-argument taghhom I-appellanti geghdin
inaggsu mill-importanza tal-irwol tal-Awtorita ghat-Trasport fdawn ic¢-
cirkostanzi. Is-setghat u I-funzjonijiet tal-Awtorita konvenuta huma ¢ari, u
nghataw proprju ghal raguni valida, liema raguni ghandha tigi rispettata
minghajr xkiel. Ir-raguni ghaliex dawn il-ligijiet u policies ma gewx
mehuda in konsiderazzjoni mal-ewwel ma hijiex raguni valida sabiex |-
Ewwel Qorti u warajha din il-Qorti jaghlqu ghajnejhom bil-konsegwenza li
jmorru kontra l-akbar interess socjali tal-pajjiz, ¢joe s-sahha u s-sigurta

tac-cittadin.

23. Hu minnu illi I|-permess mahrug mill-Awtorita tal-lppjanar
jikkostitwixxi dritt vestit a bazi tal-ligijiet u policies tal-Awtorita u
nonostante t-twissija dwar I|-kundizzjoni imposta fuq |-Awtoritd ghat-

Trasport dwar is-senjaletika, jigi mfakkar li permess jinhareg bla

pregudizzju ghal drittijiet ta’ terzi u fdan il-kaz |-Awtorita ghat-Trasport

ghamlet uzu tad-drittijiet u obbligi imposti fugha mil-ligi.

24. Fir-rigward tat-tielet aggravju, l-appellanti jilmentaw illi r-rifjut tal-
Awtorita konvenuta gieghed jimpingi fuq i¢-Certezza legali u d d-drittijiet
taghhom. Din il-Qorti langas ma tagbel ma’ dan l-aggravju, hekk Kkif
inghad fit-tieni aggravju li permess jinhareg bla pregudizzju ghad-drittijiet
ta’ terzi, fdan il-kaz I-Awtorita ghat-Trasport fdata bhal Awtorita regolatrici
li tgis primarjament l-interess generali tas-socjeta u tal-ambjent u s-
sostenibilita tal-pajjiz li nghixu fih, liema interess kif inghad hu fdat lill-
entitajiet appoziti, approvati mill-Gvern biex jigi delineat u specifikat mill-

istess ligi jew ligijiet li welldu lill-istess Awtorita.

25. Ghalhekk fi¢-¢irkostanzi prezenti huwa car illi l-interess pubbliku
jipprevali fuq interess purament privat, spe¢jalment meta ma jkunux gew
mehuda in konsiderazzjoni b’mod tajjeb bizzejjed ligijiet ohra b’rabta ma’
awtoritajiet regolatrici li jehtiequ I-kunsens espli¢itu taghhom fil-mument

tad-decizjoni finali. B’hekk dan l-aggravju ged jigi mi¢hud ukoll.

26. Fir-rigward tar-raba’ u hames aggraviji, din il-Qorti ser titrattahom
flimkien peress illi t-tnejn li huma jin¢idu fuq il-mertu u jitrattaw il-fatt jekk
I-Ewwel Qorti zbaljatx o meno kif ikkunsidrat certu fatti fis-sentenza

taghha. Skont I-appellanti, I-Ewwel Qorti zbaljat meta qalet illi: (i) il-pjanta

sottomessa mill-Perit Andrew Ellul ma kinitx mahruga uffi¢jalment mill-
Awtorita konvenuta, u (ii) I-ITSD kellha tigi kkonsultata qabel ma ttiehdet

id-decizjoni mill-Awtorita ghall-lppjanar.

27. Din il-Qorti tara li meta jitressaq ilment illi jkun sar apprezzament
hazin tal-provi mill-Ewwel Qorti, tajjeb li jigi mfakkar li, din il-Qorti bhala
Qorti ta’ revizjoni ma tiddisturbax facilment id-diskrezzjoni ezercitata mill-
Ewwel Qorti, sakemm ma tkunx manifestament zbaljata jew ghax ikun
hemm ragunijiet gravi bizzejjed, bil-konsegwenza li tkun ser titwettaq
ingustizzja. Ghalkemm din il-Qorti ghandha tara u tifli I-valutazzjoni
maghmula mill-Ewwel Qorti, m’ghandhiex tagbad u twarrabha jekk ma
jkunx hemm ragunijiet tabilhaqq serji biex taghmel dan. ll-funzjoni ta’
revizjoni li trid taghmel din il-Qorti ma jwasslux bilfors biex twarrab id-
diskrezzjoni tal-ezercCizzju tal-apprezzament tal-provi li jkun sar mill-
Ewwel Qorti, bhallikieku ma sar xejn. Ghall-kuntrarju, jekk jirrizulta li I-
apprezzament tal-provi li jkun sar mill-ewwel Qorti huwa wiehed sostnut
mill-provi li jinsabu fl-atti, u li I-konkluzjonijiet tas-sentenza appellata jkunu
s-sintezi tar-raQunament mibni fug dawk il-provi u t-thaddim xieraq tal-ligi

dwarhom, din il-Qorti ma twaqqgax dik id-diskrezzjoni.

28. Stabbilit il-premess, din il-Qorti tara illi sa fejn l-appellanti jiimentaw
dwar il-fatt i I-Ewwel Qorti sahqet illi I-pjanta sottomessa mill-Perit

Andrew Ellul ma kinitx wahda uffi¢c¢jali mahruga mill-Awtorita konvenuta,

dan huwa formalment korrett billi I-pjanta inharget bit-timbru tal-Awtorita.
ll-kwistjoni tal-pjanta, tajjeb jew hazin, giet rizolta mit-Tribunal ta’
Revizjoni tal-Ambjent u I-Ippjanar wara li Saviour Schembri kien appella
mid-decizjoni tad-9 ta’ Novembru, 2012. Ghalhekk u galadarba dik il-
kwistjoni ghaddiet in Judikat, I-Ewwel Qorti ma kellhiex ghalfejn
tikkummenta dwarha. Fid-dawl ta’ dan, ir-raba’ aggravju ged jigi milqugh,
ghalkemm dan in-nuqgas tal-Ewwel Qorti xorta wahda mhux ser ibiddel

Is-sustanza tad-decizjoni ahharija.

29. Min-naha l-ohra, il-kwistjoni ta’ jekk I-Awtorita ghall-lppjanar
kellhiex I-obbligu illi tikkonsulta I-ITSD fi hdan I-Awtorita ghat-Trasport
fMalta, |-Ewwel Qorti kienet tal-fehma illi [-Awtorita konvenuta,
senjatament I-ITSD, kellha tigi kkonsultata waqt I-ipprocessar tal-
applikazzjoni, madankollu dan ma sarx u dan mhux b’nuqqas tal-Awtorita
konvenuta. L-appellanti jargumentaw illi minn imkien ma jirrizulta obbligu
ta’ konsultazzjoni, u ghalhekk dan minnu nnifsu ma jistax jinvalida I-

permess mahrug.

30. Madankollu, din il-Qorti ma tagbilx. Ghalkemm huwa minnu illi ma
ndiebet I-ebda prova ta’ obbligu illi tistabbilixxi din il-konsultazzjoni, kif
ukoll illi I-policy tal-Awtorita konvenuta dwar dan il-modus operandi giet
ic¢irkolata internament biss, pero jigi riaffermat il-fatt illi sabiex tittiehed

decizjoni ta’ din in-natura kien ikun prudenti u ‘best practice’ fl-interess ta’

Pagna 23 minn 25



App. Civ. 869/16/1

kulhadd inkluz l|-applikant [i jittiendu in konsiderazzjoni veduti ¢ari u
inekwivoci ta’ awtoritajiet regolatoriji li I-vires taghhom hu necessarju biex
permess ta’ zvilupp ikun jista’ jigi attivat fil-pubbliku. Tant kemm dan huwa
minnu illi mal-applikazzjoni jirrizulta illi Transport Planning Unit fi hdan il-
MEPA giet immedjatament ikkonsultata, izda matul I-ipprocessar tal-
applikazzjoni meta |-Unit giet trasferita fi hdan [-Awtorita ghat-Trasport,
ebda konsultazzjoni ulterjuri ma saret, lanqas sabiex jigi vverifikat
x'inhuma I-ligijiet u I-policies relevanti daladarba kien Zzvilupp fi trig
arterjali. ll-permess ma giex invalidat kif sostnew l-appellanti izda fic¢-
¢irkostanzi ma setax jitgieghed fis-sehh minhabba ragunijiet lil hinn mill-

permess tal-Awtorita tal-Ippjanar.

31. Ghalhekk I-aggravju ged jigi mi¢hud.

Decide

Ghaldagstant ghal dawn ir-ragunijiet, il-Qorti gieghda tilga’ I-ewwel u r-
raba’ aggraviji, izda tichad il-bqija tal-aggravji I-ohra rimanenti, b’dana illi
s-sentenza appellata tigi modifikata fis-sens illi kull referenza fil-
konsiderazzjoni tal-Ewwel Qorti ghall-pjanta tal-Awtorita konvenuta li ma
nkisbitx b’'mod uffi¢jali ghandha tigi skartata, kif ukoll, ghal korrettezza
legali, I-ewwel talba tal-atturi gieghda tigi milqugha, filwaqt li I-bgija tas-

sentenza tal-Ewwel Qorti gieghda tigi kkonfermata.

Bl-ispejjez tal-appell ghandhom ikunu tlett kwarti (3/s) a karigu tal-atturi, u

I-kwart I-iehor (Y/4) ghall-Awtorita konvenuta.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

